
Jorgalus suomagielas 

 

Ohcejoga  gielda                                               Ohcejohka  26.4.2017 

Dárkkistanlávdegoddi 

 

Ohcejoga gieldda váldostivrii 

 

Ášši: árvvoštallanmuitalus jagis 2016 

 
Gielddastivrra válljen dárkkistanlávdegotti bargun lea árvvoštallat ođđa 

gieldalága 121 § mielde dan, leatgo gielddastivrra bidjan doaimmaide ja 

ekonomiai guoski ulbmilat ollašuvvan. Dárkkistanlávdegoddi sáhttá dahkat 

maiddái dárbbašlaš evttohusaid gieldda doaibmamii laktásemiin. 

 

1. Doaimmaide guoski ja ekonomalaš ulbmiliid ollašuvvan 

 

Gieldda doaibmačilgehusas dahkkojuvvo dárkilit čielggas doaibmamis ja 

ekonomias.   

 

Gieldamearrideaddjit galget váldit gieldastrategia atnui dalán go dat lea 

biddjon áiggi dássái ja dahkat roahkkadit mearrádusaid. Ná doaibmamiin lea 

vejolašvuohta váikkuhit áššiide muhttašuvvi dilis.   

 

Maiddái gieldarájáid rastá olli oktasašbarggu lea dárbbašlaš lasihit ja joatkit 

riikkarájáid rastá olli oktasašbargohámiid ovddideami sihke geahččalit fidnet 

soahpamušvuođu ala. Das galgá maiddái addit doarvái informašuvnna 

luohttámušolbmuide ja gieldda ássiide. 

 

 alarmerenbálvalusaide ja gádjundoibmii rávvagiid addima ja daid 

doaibmama galgá beavttálmahttit ovttasdoaibmama vuosttasdoarjaga 

bargiiguin  

 gádjunhelikopteriid opererema Roavvenjárggas (FinHems) ja Soađegilis 

(Aslak) lea dárbbašlaš dahkat čielgasabbon jierpmálaš 

gádjundoaibmama dorvvasteapmin 

 alarmerendili várás mátketelefonfirpmiid galgá ain buoridit gieldda siste 

 

 

Rehketdoallojagi rehketdoalloloahpahus lea 693.289 € euro badjelbázalaš. 

Govččakeahtes vuolláibáza ii leat. Gieldda loanat leat lassánan 879.866 € ja 

konsearna loanat leat lassánan 752.349 €. Loatnavuođđu lea 4.165 €/ássi ja 

konsearnaloanat 5.444 €/ássi.  

 

Vaikke gieldda ruhtadilli lea dán háve govttolaš, de ekonomia čuovvun ii 

liikkáge oaččo loažžat iige loatnavuođu galgga stuorrudit govttoheamit. 

 

Stáhtaossodagat lassánedje 454.679 euro ja vearroboađut lassánedje 206.679 

euro.  

2. Gieldakonsernii gulli servošiid doaibmama árvvoštallan 

 
Ođđahuksema buohta ášši lea doalvumin ovddos Kiinteistö Oy Ringinvatro 

doaimmas. 

   

3. Eará fuomášeamit gielddas ja dan hálddahusas 

 

Sámegiellalága ollašuvvama galgá buoridit sihkkarastimiin, ahte 

jorgalandoaimmahaga resurssat leat doarvái ja deattuhemiin 

virgehálddašeaddjiide giellalága ollašuhttima. Gielda galgá dan lassin atnit 

fuola das ahte sámegiela giellabálvalusat seilot Ohcejoga gielddas. 

 

Gielda galgá ovddidit sierra teknihkaid geavaheaddji čoahkkimiidda 

oassálastima. Das galgá atnit eanet ávkin interneahta ja ođđa teknihka, 

mainna sáhtášii geahpedit deaddiluvvon materiála meari sihke dahká 

vejolažžan gáiddusčoahkkimiid doallama.   

 

Liikkáge eastaga almmuheapmi čoahkkimii oassálastimis lea 

luohttámušolbmo geatnegasvuohta. 

 

Dárkkistanlávdegoddi atná deaŧalažžan, ahte luohttámušolbmuid ja 

hálddahusgottiid hoavddaid oktasašbargu vuođđuduvvá luohttámuššii ja lea 

buorre. 

  

 

 

4. Čoahkkáigeassu 

 

Dárkkistanlávdegotti áddejumi mielde dárbbašlaš bálvalusat leat nákcejuvvon 

addit. 

 

Oktasašbarggu sierra beliiguin galgá bálvalusaid buvttadeamis lasihit, go ja 

jos dat lea ruđalaččat ja muđuid vuođustallon. 

 

Dárkkistanlávdegoddi atná buorre áššin, ahte gieldda ruđalaš ovdáneapmi lea 

leamaš buoret go mii ovddalgihtii lei jurddašuvvon. 

 

 

 

                Ismo Manninen                                   Väinö Guttorm                                 

ságadoalli                                            várreságadoalli 

 

 

 

 

 

                                                     


